XUNTA DE GALICIA
Edificios Administrativos San Caetano, s/n. I C I
CONSELLERIA DO MAR 15781 SANTIAGO DE COMPOSTELA

Telefono 981 544 072 — Fax 981 544 740

RESOLUCION DO 28 DE XANEIRO DE 2020 POLA QUE SE AUTORIZA O
PLAN DE PESCA DE ANGUIA PARA AS CONFRARIAS DE PESCADORES
DA RIA DE VIGO.

Feitos.

O 1 de outubro de 2010, unha vez cumpridos os requisitos fixados no
Regulamento (CE) n® 1100/2007, foi aprobado por Decision da Comisidn
Europea o plan nacional espafiol de xestion da anguia e os doce plans
especificos de xestidn da anguia, entre eles o de Galicia.

Fundamentos técnicos de dereito.

1. O Regulamento (CE) n° 1100/2007 do Consello, do 18 de setembro de
2007, polo que se establecen medidas para a recuperacién da poboacién da
anguia europea, establece no seu artigo 2.4 a obrigatoriedade de establecer
plans de xestidn para a recuperacion da especie, cuxo obxectivo sera reducir a
mortalidade antropoxénica a fin de permitir, cunha elevada probabilidade, a
fuga ao mar de, polo menos, o 40 % da biomasa de anguias europeas
correspondente & mellor estimacion do posible indice de fuga que se teria

rexistrado no caso de que ningunha influencia antropoxénica tivese incidido na
poboacion.

2. O artigo 2.8 do Regulamento (CE) n°® 1100/2007 establece que os plans de
xestién da anguia poderan inciuir —entre outras— determinadas medidas como
reducion da actividade pesqueira comercial, restricion da pesca deportiva,
medidas de repoboacion, medidas ambientais, loita contra os depredadores e
medidas relativas & acuicultura.

3. A Lei 11/2008, do 3 de decembro, de pesca de Galicia, modificada pola Lei
6/2009, do 11 de decembro, establece no artigo 6 que «A politica da
Administracion da Comunidade Auténoma de Galicia tera como obxectivos en
relacion coa conservacion e a xestion dos recursos pesqueiros e marisqueiros,
entre outros os de: 1. O establecemento e a regulacion de medidas dirixidas &

conservacion, a xestion e a explotacion responsable, racional e sustentable
dos recursos marifios vivos (...)».

Xacobeo 2021




15781 SANTIAGO DE COMPOSTELA
Teléfono 981 544 072 — Fax 981 544 740

XUNTA DE GALICIA
CONSELLERIA DO MAR Edificios Administrativos San Caetanc, s/, j B I I C I B

No Decrefo 15/2011, do 28 de xaneiro, polo que se regulan as artes, aparellos,
utiles, equipamentos e técnicas permitidos para a extraccion profesional dos
recursos marifios vivos en augas de competencia da Comunidade Auténoma
de Galicia, a nasa voitirdbn vén regulada nos artigos 89 a 93 e a nasa anguia
nos artigos 94 a 98. Segundo o establecido nos artigos 92 e 97, «o seu uso
debera facerse sempre mediante plans de xestién aprobados pola conselleria
competente en materia de pesca maritima».

Da discusidbn das medidas técnicas co sector, acordase ftrasladar as

recomendacions mediante un plan de xestién para toda Galicia con medidas
técnicas especificas para cada ria.

Polo exposto, esta Conselleria,
RESOLVE:

Autorizar a citada pesqueria baixo os seguintes termos e condicions:

1. Participantes. Unicamente participaran no plan as embarcaciéns que tefian
no seu permiso de explotacion autorizada a arte de nasa voitirén ou a de
nasa para anguia. Os tripulantes deberan estar debidamente enrolados e a
bordo na embarcacién en que desenvolven a actividade.

2. Periodo. O periodo autorizado sera dende o 3 de febreiro de 2020 ata o 31
de outubro de 2020.

3. Horario.

a) Nasa para anguia: o uso de nasas para anguia sera en horario
exclusivamente didrno.

b) Nasa voitiron: a utilizacion de nasas voitiron sera tanto dilirna como
nocturna.

As nasas non se poderan calar nin poderan permanecer no mar as fins de

semana a partir das 12.00 horas do sabado, e non se poderan calar
novamente ata as 12.00 horas do luns seguinte.

4. Arte. As artes que se usaran seran:

a) A nasa para anguia, segundo as seguintes caracteristicas técnicas:

12. A nasa para anguia ten forma case cilindrica, con dlas aberturas
nas caras opostas, unha de entrada en forma de funil e outra provista
de tapadeira, que serve para retirar as capturas.

22, A lonxitude maxima sera de 670 milimetros

32, A altura ou diametro maximo sera de 350 milimetros.

b) A nasa voitirén, seqgundo as seguintes caracteristicas técnicas:

12, A nasa voitiron consta dunha parte central rectangular de rede,
chamada parada, ao extremo da cal e perpendicularmente a ela se
sitian tres funis concéntricos de rede que desembocan nunha ultima
camara onde quedan atrapados os peixes.

22, A lonxitude maxima sera de 6 metros.

32, A altura ou diametro maximo sera:

i

Primeiro aro: alto 500 milimetros, largo 700 milimetros.

f

Segundo aro: diametro maximo 400 milimetros.

i

Terceiro aro; diametro maximo 350 milimetros.

Cuarto aro: diametro maximo 340 milimetros.

42, A dimension de malla minima sera de 14 milimetros na parte dos
funis e de 16 milimetros na da parada.

5. Numero de nasas. Con base no establecido no plan de xestién da anguia
en Galicia, ningunha embarcacién poderd empregar mais de 80 nasas de
anguia ou nasas de voitiron ao dia, independentemente da zona de pesca.

6. Zonas de pesca. A zona de traballo autorizada € a ria de Vigo, segundo a
carta marifia que acompana esta resolucién como anexo A.

Para evitar a morte de capturas incidentais, prohibese gue os voitirbns
gueden en seco, polo que compre ter en consideracién a influencia das

mareas para adecuar 4 zona de traballo os puntos de calado das devanditas
nasas.

7. Balizamento da arte. As artes deberan estar convenientemente balizadas
segundo a normativa vixente, cunha boia nos extremos en que ird pintado o
folio & o nome do barco a que pertencen, asi como o tipo de arte -neste caso
coa letra «N», de tal xeito que permita a sua identificacién. As boias de cada
embarcacion seran todas da mesma cor e tamano.

8. Especies. Anguia e acompanantes que deberan estar en época de
extraccion e superar a talla minima. Evitarase a captura de anguias prateadas
e todas as que se capturen deberan ser devoltas ao mar para asegurar a sta
reproducion. Procurarase baleirar as nasas o mais asifia posible, para evitar a
mortalidade das capturas accidentais, e queda prohibido ter mais dunha cacea
sen baleirar na cuberta da embarcacion.

9. Punto de control e venda. Zonas de pesca, lonxas e puntos de venda
autorizados.

10. Control e seguimento da actividade pesqueira.

a) Despachos telematicos. Deberan despachar as embarcaciéns no
apartado de adhesién a plan de explotacién: ["NASA ANGUIA (30A);
NASA VOITIRON (15F) PLAN ANGUIA 2020 (RIA DE VIGO)"]. Polo tanto, as
embarcaciéns que despachen a un plan de explotacion s6 poderén traballar
no mesmo dia no ambito do correspondente plan, e non poderan usar
ningunha outra arte que tefian no seu permiso de explotacion.

Por outra banda, advirtese que, ao remate da vixencia deste plan, se non se
realiza un novo rexistro de actividade pesqueira a embarcacion pasaria &
situacion de «pendente de rexistro de actividade».

b) Remisiéon de datos de capturas. Con periodicidade mensual a confraria
debera remitir datos de extraccion por especie, utilizando como modelo o que
como anexo B se acompafa, ao Servizo de Pesca da Direccion Xeral de
Pesca, Acuicultura e Innovacion Tecnoldxica, via fax (981 54 47 40), ou

correo electronico ao enderezo servicicpesca@xunia.gal. No caso da
anguia débese indicar a procedencia das capturas: (M) as capturadas
na zona maritima. (F) as capturadas na zona fluvial. A non inclusioén de
datos dalgunha das embarcacions no periodo estipulado terd como
consecuencia a sla baixa definitiva do plan.

c) Mostraxes. Durante o perfodo de vixencia do plan, técnicos da Conselleria
poderan realizar en calquera das embarcacions autorizadas, mostraxes para
control, seguimento e avaliacion do plan; os armadores deben colaborar de tal
xeito que se permita acadar os obxectivos propostos. A falta de colaboracion
neste eido ocasionara a baixa definitiva do plan.

11. Extraccion e comercializacidon. O exercicio da actividade extractiva e
comercial establecida neste plan estad sometida ao estrito cumprimento da

normativa vixente en materia de extraccion e comercializacion de produtos da
pesca fresca.

12. Infraccions e sancidns. O incumprimento das condiciéns establecidas
neste plan, podera ser sancionado segundo o establecido na Lei 11/2008, do 3

de decembro, de pesca de Galicia, modificada pola Lei 6/2009, do 11 de
decembro.

Contra esta resolucién, que esgota a via administrativa, podera interpofierse
recurso de reposicién no prazo dun mes, contado dende o dia seguinte ao da
stia notificacion, ante a conselleira do Mar, de conformidade co disposto nos
artigos 123 e 124 da Lei 39/2015, do 1 de outubro, do procedemento
administrativo comun das administracions publicas.

Santiago de Compostela, 28 de xaneiro de 2020

A-conselleira,

ANEXO A

CARTOGRAFIA DAS ZONAS AUTORIZADAS PARA O PLAN DE PESCA
DE ANGUIA COAS NASAS PARA ANGUIA E VOITIRON
(RIA DE VIGO)

PERIODO 2020

